
                                               Giriş
Statistika elmlər sistemində mühüm yer tutan, özünə məxsus predmeti və tədqiqat metodu olan bir elm sahəsidir. O uzun inkişaf tarixinə malik olan bir elmdir. Statistika  ictimai  elmdir. Onun predmetinin əsas xüsusiyyəti, həyatda baş verən kütləvi sosial-iqtisadi hadisələrin kəmiyyət tərəfini və onların qanunauyğunluqlarını tədqiq etməkdir.
Qədim  inkişaf tarixinə malik olan statistika elmi fəlsəfə və iqtisadi nəzəriyyə elmləri  əsasında ciddi  dəyişikliklərə uğramışdır. Statistika  elmi  fəlsəfə və iqtisadi nəzəriyyə   elmlərinin   kateqoriya,  qanun və  müddəalarına  istinad  edərək  özünə məxsus olan  anlayış  və kateqoriyaları inkişaf etdirmişdir.
Fəlsə və itisadi nəzəriyyə elmləri öz qanun prinsip və kateqoryalarını əsaslandırmaq üçün statistika məlumatlarından, statistika metodlarından geniş surətdə istifadə edirlər. Qeyd etmək lazımdır ki, xüsusilə statistika ilə iqtisadi nəzriyyə və digər iqtisad elmləri arasında çox sıx əlaqə vardır. Onlar bir –birlərindən istifadə etmədən qənaətbəxş nəticələr əldə edə bilməzlər. 
Statistikanın  bir  elm kimi birinci xüsusiyyəti ondan ibarətdir ki, o, öz tədqiqatlarında  fərdi  faktlara  deyil, kütləvi  hadisə  və  proseslərə   əsaslanır. Statistika elminin  digər  xüsusiyyətlərindən  biri   ondan  ibarətdir  ki,  o, hər şeydən əvvəl, sosial-iqtisadi hadisələrin kəmiyyət tərəflərini konkret məkan və zaman şəraitində öyrənir.  Deməli,  statistikanın  predmeti  sosial-iqtisadi hadisələrin həcmini və kəmiyyət  nisbətlərini  onların  əlaqə  və  inkişaflarının  qanunauyğunluğunu öyrənməkdir.




                   1. Statistika  müşahidəsi
Statistika  bir  elm  kimi  sosial-iqtisadi  hadisələrin  kəmiyyət   tərəflərini   keyfiyyət tərəflərindən ayırmadan öyrənmək üçün özünəməxsus spesifik üsul və metodlara malikdir. Sosial-iqtisadi hadisələrin kəmiyyət tərəflərinin statistik tədqiqi aşağıdakı ardıcıl üç mərhələdən ibarətdir:
1. Statistika müşahidəsi;
1. Müşahidə materiallarının yekunlaşdırılması və qruplaşdırılması;
1. Yekunlaşdırılmış materialların təhlili.
Statistika tədqiqatının bu mərhələlərinin hər biri bir-birindən öz məzmununa, onların  həyata keçirilməsi vaxtına görə tamamilə fərqlənirlər.
Statistik müşahidə
      Statistik müşahidə statistik tədqiqatların ilkin mərhələsidir və kütləvi hal, hadisə və proseslər haqqında ilkin məlumatlar əldə etmək metodudur. İctimai hadisələrin  kəmiyyət  tərəflərini  öyrənmək  üçün hər  şeydən  əvvəl həmin hadisələrin həcmini, vəziyyətini xarakterizə edən göstəriciləri əldə etmək lazımdır. Bu proses statistika müşahidəsi  vasitəsilə həyata  keçirilir.  Bu  istiqamətdə  atılan hər bir addım  real  hadisənin  xarakterinə  uyğun,düzgün, optimal  şəkildə həyata  keçirilməlidir.  Aparılan  müşahidənin  birinci  addımında  edilən  hər  hansı  cüzi  bir  səhv  gələcəkdə  böyük  itkilərə gətirib  çıxara bilər. Yəni, baş verəcək  hadisə haqqında  yalnız  bir  fikrin əldə edilməsinə səbəb olacaq. Məlumat toplanılan bütün hallar müşahidə sayılmır. Həyatda baş verən kütləvi hadisə və proseslər haqqında ilkin məlumatın toplanması üzrə elmi əsasda təşkil edilmiş işə statistik müşahidə deyilir. Müşahidənin  birinci  mərhələsində   hadisələrə  nəzarəti  gücləndirmək,  sonra  hər  bir  hadisələrin  baş vermə  səbəblərini, dəyişmə  amplitudunu düzgün  uçota  almaq. Daha  sonra isə aparılan  müşahidə  baş  verə  biləcək  hadisələlərin kütləvi  şəkildə  uçota  alınmasına  müvəffəq  olur.  Məsələn, əhalinin  siyahıyaalınması  nəticəsində əhalinin  yaşı, cinsi, sayı, milli tərkibi, savadlılığı,məşğulluğu, mədəni  səviyyəsi və s. haqqında məlumat toplanılır. Aparılan  müşahidənin  başlıca  məqsədi xalq  təsərrüfatına  operativ  rəhbərliyi  təmin  etmək  üçün lazım  olan statistik məlumatları əldə etməkdir. 
 Statistik müşahidənin keçirilməsi üçün onun məqsəd və vəziyyəti, hansı məlumatın və necə əldə ediləcəyi, müşahidənin obyekti və subyekti müəyyənləşdirilir, onun proqramı hazırlanır, forması və üsulu seçilir.
 Tematiklik məlumatın toplanmasının müəyyən bir məqsədə xidmət göstərməsini xarakterizə edir. Müşahidə obyekti öyrənilməsi nəzərdə tutulan proseslərin tam yaxud statistik məlumatın qeydiyyatı müəyyən sərhədlər (şərtlər) daxilində məhdudlaşdırılır. Məsələn, siyahıya alınma zamanı əhalinin kateqoriyası; mövcud və ya daimi əhalinin siyahıya alınacağı; sənaye üzrə siyahıya almalarda hansı sənaye sahəsinin əhatə ediləcəyi müəyyənləşdirilir.
Müşahidənin kütləviliyi – hadisə və proseslərin hər bir subyekti və bütün statistik toplusu üzrə dəqiq statistik məlumat hazırlanması üçün böyük sayda və həcmdə ilkin məlumat əldə edilməsi nəzərdə tutulur.
Statistik müşahidə üçün məlumatın tamlığı, düzgünlüyü və dəqiqliyi, onların eyniliyi və müqayisəliliyinin təmin edilməsi tələb olunur.Statistika müşahidəsi dövlət statistika orqanları, elmi tədqiqat institutları, birjaların, firmaların iqtisadi xidmətləri tərəfindən aparıla bilər. Statistika müşahidəsi əsasında toplanılan məlumat elmi və praktiki əhəmiyyətə malik olmalı sosial-iqtisadi hadisənin tipini müəyyən etməyə imkan verməlidir. 
 Statistika müşahidəsi öyrənilən hadisə haqqında toplanılan kütləvi məlumatın tam və dolğunluğunu təmin etməlidir. Toplanılan kütləvi statistika məlumatının etibarlılığını təmin etmək üçün onlar ətraflı yoxlanılmalıdır. Toplanılan faktların etibarlılığının yoxlanması statistika müşahidəsinin mühüm məsələlərindəndir.
  Hər bir statistika müşahidəsinin elmi təşkili obyektiv statistika materiallarının toplanmasının mühüm şərtidir. Elmi şəkildə təşkil olunmuş statistika müşahidəsi toplanılan kütləvi məlumatın etibarlılığını və onun vaxtında alınmasını təmin edə bilər.
      Hazırlıq işlərində müşahidə orqanını müəyyən etmək, müşahidəni aparmaq üçün kadrların seçilməsi və hazırlanması, müşahidənin hazırlanması, aparılması və materialların işlənməsi üzrə işlərin təqvim planının tərtibi xüsusi əhəmiyyət kəsb edir.

2.Statistika müşahidələrinin əsas təşkili formaları
      Bazar iqtisadiyyatı şəraitində statistika müşahidəsinin aşağıdakı iki əsas təşkilati formalarından istifadə edilir:
0. Hesabat
0. Xüsusi təşkil edilmiş statistika müşahidəsi
0. Registr
      Statistika müşahidəsinin mühüm təşkili forması hesabatdır. Hesabat, statistika müşahidəsinin elə təşkili formasıdır ki, burada müəssisə, idarə və təşkilatlar öz fəaliyyətləri haqqında statistika orqanlarına verilən məlumatın etibarlılığına, tam olmasına cavabdeh şəxslərin imzası ilə təsdiq edilmiş xüsusi formada, müəyyən sənədlərə müvafiq göstəricilər üzrə müəyyən dövrdə məlumat təqdim edirlər. Deməli, hesabat rəsmi sənəd olub, müəssisə, idarə, təşkilatlar və s. işləri haqqında statistika məlumatlarını əhatə edir. Hesabat təsdiq edilmiş formada və müəyyən formada məcburi şəkildə statistika orqanlarına təqdim edilməlidir.
    Statistika müşahidəsinin əsas forması kimi hesabat ilk uçot məlumatına əsaslanır. Müxtəlif hadisələr, faktlar baş verdikcə ilk uçot sənədlərində qeydə alınırlar. İlk uçot sənədlərində qeydə alınmış məlumat statistika hesabatlarını tərtib etmək üçün əsasdır.
   Fəaliyyətdə olan statistika hesabatları tipik və ixtisaslaşdırılmış hesabatlara ayrılır. Tipik hesabatda göstəricilərin tərkibi fəaliyyət sahələrinin bütün müəssisələri üçün eynidir. İxtisaslaşdırılmış hesabatlarda göstəricilərin tərkibi iqtisadiyyatın ayrı-ayrı sahələrinin xüsusiyyətindən asılı olaraq dəyişir.
 Hesabatlar verilmə müddətindən asılı olaraq cari və illik hesabatlara ayrılır. Cari hesabatlara günlük, həftəlik, ongünlük, aylıq, rüblük və yarımillik hesabatlar daxildir. Ən dolğun və geniş məlumat illik hesabatda verilir. Müəssisə, idarə və təşkilatlar öz fəaliyyətləri haqqında çox ətraflı məlumatı illik hesabatda verirlər. İllik hesabatda verilən məlumat ölkənin sosial-iqtisadi məsələlərini proqnozlaşdırmaq, onların təhlili əsasında istifadə edilməmiş ehtiyatları aşkar etmək üçün mühüm məlumat mənbəyidir. Hesabat məlumatı sosial-iqtisadi  hadisələrin inkişaf qanunauyğunluqlarını müəyyənləşdirmək üçün xüsusi əhəmiyyətə malikdir. Məlumatın verilmə üsuluna görə hesabatlar teleqraf, teletayp və poçt ilə göndərilən hesabatlara ayrılır. Ölkənin iqtisadiyyatında çox mühüm rola malik olan hadisələr haqqında məlumat teleqraf və teletayp vasitəsilə verilir. İllik hesabatlar əsasən poçt vasitəsilə təqdim olunur.
   Bazar münasibətləri şəraitində xüsusi təşkil edilmiş statistika müşahidəsi formasından daha çox istifadə edilir. Məhz hesabat  nəticəsində toplanıla  bilməyən məlumatlar  xüsusi təşkil edilmiş statistika müşahidəsi vasitəsilə  yerinə yetirilir. Ölkənin sosial-iqtisadi həyatında mühüm əhəmiyyəti olan bir çox hadisələr haqqında məlumat xüsusi təşkil edilmiş statistika müşahidələri əsasında əldə edilir. Bir çox sosial-iqtisadi hadisələr haqqında tam, dolğun və dəqiq məlumatı xüsusi təşkil edilmiş siyahıyaalmalar vasitəsilə toplamaq mümkündür. Xüsusi təşkil edilmiş statistika müşahidələri, bir qayda olaraq, müəyyən dövrdə aparılır. Xüsusi təşkil edilmiş statistika müşahidəsinə misal əhalinin siyahıyaalınmasını göstərmək olar. Əhalinin siyahıyaalınması  xüsusi  təşkil  edilmiş  statistika  müşahidəsində  ən böyük statistika işi hesab olunur. Müstəqil Azərbaycan Respublikasında əhalinin ilk siyahıyaalınması 1999-cu ildə 27 yanvardan 28 yanvara keçən gecə saat 24-ü Xüsusi təşkil edilmiş statistika müşahidəsinə aparılan bütün növ sosioloji tədqiqatlar, sənaye avadanlıqlarının siyahıya alınması, materialların qalıqlarının siyahıya alınması, sənaye, kənd təsərrüfatı, ticarət və digər sahələrdə aparılan siyahıyaalmalar və s. daxildir. Əhalinin büdcə tədqiqatı çox mühüm xüsusi təşkil edilmiş və müntəzəm aparılan statistika işi müasir dövrdə çox mühüm əhəmiyyət kəsb edir. Belə bir müşahidə əsasında əhalinin gəlir və xərclərinin quruluşu haqqında çox qiymətli məlumat əldə edilir. 
Statistika müşahidəsinin təşkili formalarından bir də registrdir. Bu müşahidə formasında qeydə alınmış və əvvəli olan uzunmüddətli proseslərin fasiləsiz statistika müşahidəsidir. Registr müşahidə formasında müşahidə vahidinin vəziyyətini daima izləyən bir sistem olub, öyrənilən göstəricilərə müxtəlif amillərin təsirini qiymətləndirir. Registrdə hər bir müşahidə vahidi göstəricilər məcmu ilə xarakterizə olunur. Bu göstəricilərdən biri bütün müşahidə dövrü ərzində sabit qalır və bir dəfə qeydə alınır, digər göstəricilər dövrü dəyişilməsi məlum olmayanlar isə dəyişildikcə təzələnirlər, üçüncüsü, əvvəlcədən təzələnməsi dövrü məlum olan göstəricilərin dinamika sırası şəklində verilir. Bütün göstəricilər tədqiq olunan məcmu vahidlərinin müşahidəsi tam başa çatana qədər mühafizə olunur.
Aşağıdakı məsələləri həll etmədən registr təşkil etmək və aparmaq mümkün deyildir: məcmu vahidini nə vaxt registrdə qeydə almaq və nə vaxt məcmu vahidindən çıxarmaq; hansı informasiya mühafizə olunmalıdır; məlumatı hansı mənbələrdən almaq lazımdır; informasiyanın təzələnməsi və əlavə edilməsi necə həyata keçirilməlidir.
Müəssisələrin registri iqtisadi fəaliyyətin bütün növlərini özündə əhatə edir və müəyyən dövr ərzində yaxud vaxt anında müşahidə obyektinin hər bir vahidi üzrə əsas əlamətlərin qiymətləri ifadə olunur. Müəssisələrin registrində müəssisənin təşkil olunduğu vaxt, onun adı və ünvanı, telefonu, təşkilati-hüquqi forması haqqında, quruluşu, iqtisadi fəaliyyət növü, məşğul olanların sayı və s. haqqında məlumat verilir.
Sənaye müəssisələrinin registrinin statistika təcrübəsinə tətbiqi statistika informasiyasının səviyyəsini əhəmiyyətli dərəcədə yüksəldə və bir sıra iqtisadi və statistik vəzifələrinin həyata keçirilməsini təmin edə bilər. Statistika təcrübəsində milli hesablar sisteminin tətbiqində registrə mühüm əhəmiyyət verilir.
Əhalinin say  tərkibinin  müəyyən  edilməsində, məişət  məsələlərinin  konkret  öyrənilməsi  istiqamətində əhalinin sayı, yaşı, cinsi, ictimai mənşəyi və s. məsələlər də daha  geniş, dəqiq öyrənilir. Bu  kontekstdə bizə maraqlı  olur  ki, əhalinin tərkib hissəsi  kimi fəaliyyət  göstərən ailənin daxili tərkibini öyrənərək kəmiyyət  və keyfiyyət  göstəricilərini bir  daha  dəqiq  üzə  çıxarır. Statistikanın  təşkil edilmiş formaları ilə yanaşı onlarla bərabər  digər  əlamətə  görə təsnifləşdirmə  aparılır.  Bu əlamətlərin başlıca  əsasını hadisələrin qeydə alınmasının dövrülüyünü qeyd edə bilərik. Hadisələrin  qeydə  alınma  dövrülüyünə  görə  statistika müşahidəsi  cari (fasiləsiz) və fasiləli müşahidəyə  ayrılır.  İctimai hadisələrin  hərəkətində qeydə alınan bütün ünsürlər bilavasitə cari müşahidəyə  daxil edilir  və  bu müşahidə vasitəsilə aparılır. Bu  müşahidəyə misal olaraq  əhalinin  uçota  yaxud  siyahıyaalınmasında, ölüm, doğum  və başqa  halları nəzərə almaq olar. Sənaye məhsulunun istehsalına gəldikdə isə  həmin məhsulların yükdaşımaları vasitəsilə yüklərin göndərilməsi, çatdırılması və s. başa düşülür.
İctimai hadisələrin  dəqiq  faktlarını  üzə çıxarmaq üçün  yaxud həmin faktların  ödənilməsinə  ehityac  duyulduqda  bu zaman  tədqiq  edilən  müşahidəyə  fasiləli  müşahidə deyilir. Əgər  hadisələr  planlı surətdə əvvəlcədən düşünülmüş  halda aparılarsa, bu, dövrü müşahidə adlanır. 
Bir  sıra  hallarda  aparılan müşahidələr təsadüfi xarakter daşıyır. Yəni, təsadüf halında bu və ya digər  hadisəyə nüfuz edilərək onun daxili metodoloji prinsipləri  müşahidəyə uğrayır. Bu müşahidələr  müntəzəm və ya birdəfəlik müşahidə adlanır. 
Bir sıra hallarda ümumi və qeyri-ümumi  müşahidəyə müraciət  edilir.  Əgər hadisələrin  müxtəlif  yönümlü  əlamətləri  məcmu  halında müşahidəyə  uğrayırsa, buna ümumi müşahidə deyilir.  Məsələn, sənaye müəssisəsində  ümumi məhsulun həcmi  və ya istehsal prosesində  iştirak edən əsas fondların  ümumi həcmi, sayı və s.
Əgər tədqiqat  obyektinin  məcmu hissəsi deyil, yalnız  konkret  bir  hissəsi  müşahidəyə  məruz  qalırsa buna qeyri-müntəzəm müşahidə deyilir.  

                                3.Seçmə  müşahidəsi
Statistika  müşahidəsinin  bir sıra növü var. öyrənilən məcmunun vahidlərinin əhatə olunmasına  görə statistika müşahidəsi ümumi və qeyri –ümumi müşahidəyə ayrılır. Qeyri –ümumi müşahidənin ən geniş yayılmış növü seçmə müşahidədir.
Məcmu vahidlərinin bir hissəsinin elmi prinsiplər əsasında seçilib öyrənilməsindən alınmış nəticə bütün məcmuya aid edilirsə, belə müşahidəyə seçmə müşahidəsi deyilir. Eyni zamanda statistik məcmuda hadisələrin məcmu vahidlərinin  bir hissəsinin  tədqiqatına, öyrənilməsinə seçmə müşahidəsi deyilir. 
Məcmu vahidlərinin bir hissəsinin elmi prinsiplər əsasında seçilib öyrənilməsindən alınmış nəticə bütün məcmuya aid edilirsə, belə müşahidə seçmə müşahidəsidir.
Əgər məcmu vahidlərinin bir hissəsi seçilib öyrənildikdən sonra nəticəsi məcmuya aid edilməzsə, belə müşahidəni seçmə müşahidəsi adlandırmaq olmaz. Məsələn, Azərbaycan Respublikasında pambığın məhsuldarlığını öyrənmək üçün ancaq pambıqçılıq təsərrüfatlarında tədqiqat aparılarsa, onda belə tədqiqat nəticəsində alınmış göstəriciləri bütün kənd təsərrüfatı müəssisələrinə deyil, ancaq pambıqçılıq təsərrüfatlarına aid etmək olar. Ona görə də belə müşahidə seçmə müşahidəsi hesab edilə bilməz. Əgər Republikadaki bütün pamıbıqçılq təsərrüfatlarından 10 faizini elmi prinsiplər əsasında seçib pambığın məhsularlığını öyrənsək, o zaman alınan nəticəni bütün pambıqçılıq təsərrüfatlarına aid etmək olar. Belə müşahidəni seçmə müşahidəsi adlandırmaq olar. 
Seçmə müşahidəsinin əsas prinsiplərindən biri qərəzsiz seçmə prinsipidir. Seçmə müşahdidəsinin tətbiqi səbəbləri aşağıdakılardır:
a. Seçmə müşahidəsinin tətbiqi nəticəsində, məlumatın həm toplanması, həm də işlənməsi prosesində vaxta və  vəsaitə xeyli qənaət edilir. Deməli, ümumi müşahidəyə nisbətən seçmə müşahidəsinin tətbiqi iqtisadi cəhətdən faydalıdır.
b. Seçmə müşahidəsində məcmu vahidlərinin az bir hissəsi tədqiq olunduğuna görə, onu daha  geniş proqram əsasında öyrənmək mümkündür. Deməli, hadisəni daha ətraflı öyrənmək üçün seçmə müşahidəsindən istifadə edilir.
c. Ümumi müşahidənin aparılması mümkün olmadıqda seçmə müşahidəsi aparılır. Məsələn, məhsulların keyfiyyətinin öyrənilməsi çox zaman onların ya qismən, ya da tamamilə məhv edilməsilə əlaqədar olduğuna görə ümumi müşahidə aparmaq olmaz. 
d. Bəzən ümumi müşahidənin nəticəsini dəqiqləşdirmək üçün seçmə müşahidəsi aparılır. Məsələn, müəssisə, idarə və təşkilatların statistika hesabatlarında verilən məlumatın dəqiqliyini yoxlamaq üçün seçmə müşahidəsindən istifadə edilir.
     Öyrənilən  statistik  məcmu vahidlərinin  ümumi  həcmindən çoxluq təşkil edən  hissənin  uçota  alınmasına  əsaə  kütlənin  müşahidəsi  deyilir.  Ayrı-ayrı  hissələrin  tədqiqatına yönəldilmiş  müşahidəyə  monoqrafiya müşahidəsi deyilir. 
Bir sıra hallarda  anket müşahidəsinə  müraciət edirlər. Bu  zaman əvvəlcədən tərib edilmiş  formulalarda, cədvəllərdə, sxemlərdə   vərəqlər   halında   müşahidə   edilən   tərəflərə   göndərilərək   könüllü   olaraq   həmin   müşahidə   edilən   tərəfin   konkret    fikri   öyrənilir.
Xüsusi təşkil edilmiş statistika müşahidəsinə aparılan bütün növ sosioloji tədqiqatlar, sənaye avadanlıqlarının siyahıya alınması, materialların qalıqlarının siyahıya alınması, sənaye, kənd təsərrüfatı, ticarət və digər sahələrdə aparılan siyahıyaalmalar və s. daxildir. Əhalinin büdcə tədqiqatı çox mühüm xüsusi təşkil edilmiş  və  müntəzəm aparılan  statistika  işi  müasir  dövrdə çox  mühüm əhəmiyyət kəsb edir. Belə bir müşahidə  əsasında  əhalinin  gəlir  və  xərclərinin  quruluşu haqqında çox qiymətli məlumat əldə edilir.
Qeydiyyat   xətası   müşahidə   aparılan zaman faktın düzgün qeyd edilməməsi ilə əlaqədar olaraq baş verir. Belə xətalar həm başdan-başa, həm də seçmə  müşahidəsi  üçün səciyyəvidir. Lakin seçmə müşahidəsində qeydiyyat xətaları  nisbətən  az  olur. Çünki seçmə müşahidəsi bir qayda olaraq daha dərindən və ixtisaslı mütəxəssislər tərəfindən aparılır. Seçmənin xətası təbiətinə görə bilərəkdən buraxılan və təsadüf nəticəsində baş verən xətalara bölünür. Xətanın birinci növü seçmə müşahidəsi üçün düşünülmüş surətdə, bilərəkdən ən yaxşı, yaxud da ən pis vahidlər seçildikdə baş verir. Başqa sözlə, belə xətalar məqsədyönlü   xarakter daşıyır. Aydın məsələdir ki, bu zaman seçmə müşahidəsinin   nəticələri   ya  şişirdilir, ya da azaldılır və deməli, gerçəkliyi düzgün əks etdirməyəcəkdir. Belə hallarda seçmə müşahidəsinin nəticələrinə əsasən  baş  toplu haqqında həqiqəti əks etdirməyən göstəricilər hesablanır. Ona görə  də  seçmə  müşahidəsinin əsas təşkilat prinsipi ondan ibarətdir ki, qabaqcadan  nəzərdə tutulan xətalara yol verilməsin, başqa sözlə, təsadüfi seçmənin  prinsipinə  ciddi  riayət  olunması  təmin  edilsin.
Baş topludan vahidlər müxtəlif üsullarla seçilə bilər. Lakin bundan asılı olmayaraq ümumi prinsip eynidir. Bu, ondan ibarətdir ki, baş topludakı ayrı-ayrı vahidlərin seçmə toplusuna düşmə ehtimalı bərabər olmalıdır. Başqa sözlə, vahidlərin seçilməsi kiminsə istəyi ilə deyil, təsadüfi qaydada aparılmalıdır. Təsadüfi seçmənin əsas prinsipi məhz bundan ibarətdir. Bəs vahidlər nəyə görə təsadüfi qaydada seçilməlidir? Ona görə ki, seçmənin bu prinsipi onun nəticələrinin müşahidəçilərdən asılılığını aradan qaldırır. Çünki müşahidəçi istəsə də, istəməsə də müəyyən xətalara yol verilir. Təsadüfi seçmə düzgün təşkil olunduqda bilərəkdən buraxılan xətaların qarşısını almaq mümkün olur və təsadüfi seçmənin prinsiplərinə əməl olunduqda xəta təsadüfi xarakter daşıyır.
      Seçmənin təsadüfi xətası baş və seçmə topluları üzrə hesablanan göstəricilər arasındakı fərqi səciyyələndirir. Məsələn, tutaq ki, seçmə müşahidəsi vasitəsilə elektrik lampalarının istifadə (yanma) müddətinin 1000 saata bərabər olduğu müəyyən edilmiş və seçmənin təsadüfi xətası 4 saata bərabərdir. Bu, bütün elektrik lampalarının yanma müddətinin 1000±4, başqa sözlə, 996 saatla 1004 saat arasında olduğunu göstərir.
 Seçmənin təsadüfi xətası iki yerə bölünür: 1) seçmənin orta xətası; 2) seçmənin son xətası. Seçmənin təsadüfi xətasının dəyişməsinin qanunauyğunluqlarını ehtimal nəzəriyyəsi özünün böyük ədədlər qanunu nəzəriyyəsində formalaşdırır. Bu nəzəriyyəyə görə seçmə müşahidəsinə cəlb olunan vahidlərin sayı artdıqca təsadüfi xətanın kəmiyyəti azalır.
      Təcrübədə seçmənin mümkün olan xətası onun orta xətası əsasında hesablanır. Bu, rus riyaziyyatçı alimləri, akademiklər P.L.Çebışev və A.M.Lyapunovun hazırladıqları teorem əsasında həll edilir.
      Seçmə təkrar və təkrar olmayan qaydada aparıla bilər. Bu, qarşıya qoyulan məqsəddən asılıdır. Təkrar seçmədə bir dəfə seçilən vahid baş topluya qaytarılır və seçmədə yenidən iştirak edir. Təkrar olmayan seçmədə isə bir dəfə seçilən vahid seçmədə bir daha iştirak etmir.
      Seçmə müşahidəsi üçün vahidlərin seçilməsinin aşağıdakı üsulları vardır:
1) təsadüfi seçmə;   2) mexaniki seçmə;   3) tipik seçmə;   4) seriyalı seçmə.

Statistika məlumatları müxtəlif üsullarla toplanıla bilər. Statistika müşahidəsinin mühüm üsullarına aşağıdakılar daxildir: bilavasitə müşahidə, sənəd üsulu və sorğu. Sosial-iqtisadi hadisənin xüsusiyyətindən asılı olaraq məlumat toplanılmasında bu və ya digər müşahidə üsulundan istifadə edilir.
Bilavasitə müşahidə üsulunda qeydiyyatçıların şəxsən sosial-iqtisadi hadisəni sayması, ölçməsi və çəkməsi əsasında faktları müəyyənləşdirir və statistika sənədlərində qeydiyyat aparırlar. Bilavasitə müşahidə üsuluna misal olaraq, mal-qaranın ümumi siyahıyaalınmasından sonra düzəliş vermək üçün aparılan nəzarət gəzintisini, meyvə ağaclarının, vaqonların və s. uçota alınmasını və s. göstərmək olar. Müşahidənin bu üsulla aparılmasında yaxşı təlimatlandırılmış, hazırlıqlı kadrlar iştirak etdiklərinə görə alınan məlumat dəqiq və dolğun olur.
Sənəd üsulu ilə aparılan statistika müşahidəsində informasiya mənbəyi kimi ayrı-ayrı uçot sənədlərində verilən məlumatdan istifadə edilir. Müəssisə, idarə və təşkilatların verdikləri statistika hesabatları ilk uçot sənədləri əsasında tərtib edilir. İlk uçot sənədləri lazımi səviyyədə aparılarsa, sənəd üsulu ilə sosial-iqtisadi hadisələr haqqında dəqiq məlumat əldə etmək mümkündür.
Statistika müşahidəsinin aparılması üsulundan da geniş sürətdə istifadə olunur. Sorğu üsulu ilə statistika müşahidəsində lazımi məlumat soruşulan şəxsin verdiyi cavabın qeydə alınması əsasında toplanılır.  Əhalinin siyahıyaalınmasında sorğu üsulu tətbiq edilir, yəni siyahıyaalınma vərəqəsində qoyulmuş suallara cavab soruşulanların cavabı əsasında qeydiyyat aparılır. Sorğu üsulu ekspedisiya (Şifahi sorğu), özünüqeydəalma, müxbir və anket müşahidə üsullarına ayrılır.
Ekspedisiya və ya şifahi sorğu üsulunda xüsusi hazırlanmış qeydiyyatçılar statistika formulyarlarında qoyulmuş suallara cavabı soruşulan şəxsin şifahi ifadəsi əsasında qeydə alırlar. Bu üsulla əhali haqqında daha dəqiq məlumat əldə etmək mümkündür, çünki müşahidə xüsusi məlumat keçmiş kadrlar, qeydiyyatçılar tərəfindən həyata keçirilir. 1999-cu il əhalinin siyahıya alınması ekspedisiya üsulu ilə aparılmışdır. 
Özünüqeydəalma müşahidə üsulunda statistika sənədlərində qoyulmuş suallara  cavab  soruşulan  şəxslərin  özü tərəfindən yazılır. Burada qeydiyyatçıların  vəzifəsi  statistika formulyarlarını soruşulan şəxslərə paylamaqdan  və  onları   təlimatlandırmaqdan   və   müəyyən vaxtdan sonra, həmin   formulyarları  toplayıb   statistika   orqanlarına   verməkdən ibarətdir. 1970, 1979 və 1989-cu illərdə  əhalinin   siyahıya   alınmasında   bəzi suallara cavab  özünüqeydəalma müşahidəsi ilə həyata keçirilmişdir. Özünüqeydəalma üsulunun  əsas  nöqsanı  proqramda  qoyulmuş  suallara  verilən cavabların müxtəlif  olmasıdır. Belə nöqsanlara yol verməmək üçün qeydiyyatçılar nəzarəti gücləndirməlidirlər. 
Müxbir   üsulu   ilə   müşahidənin   mahiyyəti   ondan   ibarətdir  ki,   müşahidə  aparan   orqan  statistika   formulyarlarını   yerlərdəki   könüllü müxbirlərə   göndərir. Müxbirlər   statistika   formulyarlarında   qoyulmuş   suallara   cavab  yazaraq, onları   müşahidə   aparan    orqana   qaytarırlar. Bu üsulla  müşahidənin  aprılması xeyli az vəsait tələb edir, lakin alınan statistika materiallarının   keyfiyyəti   tələb   olunan səviyyədə olmur, çünki alınan cavabların   düzgünlüyünü yerlərdə bilavasitə yoxlamaq mümkün olmur. Bu   üsulla   suallara   verilən   cavabların   müxtəlifliyi daha  kəskin  surətdə  özünü biruzə  verir.
Müasir   dövrdə   anket üsulu  ilə  müşahidədən  də    tez-tez  istifadə edilir. Anket müşahidə   üsulunda   qoyulmuş   suallar  dövrü   mətbuatda   nəşr   olunur, ya da ayrı-ayrı şəxslərə göndərilir.  Həmin   suallara cavabların verilməsi könüllülük   prinsipinə   istinad   edir. Ona   görə   də   anketdə   qoyulmuş sualların   hamısına   cavab   alınmır. Belə   bir   müşahidə   üsulu   çox tez-tez ayrı-ayrı sosial-iqtisadi hadisələr haqqında ictimai fikirləri öyrənmək işində istifadə  edilir. Hadisələr   haqqında  çox  dəqiq  məlumat   tələb    olunmasında belə   müşahidə   üsulundan   istifadə   etmək   məqsədəuyğun   deyildir.






                                               Nəticə
Statistika  müşahidələrindən biri  və geniş yayılanı  seçmə müşahidəsidir.  Belə  müşahidə    zamanı   öyrənilən   məcmunun   (baş  məcmu)   bütün  elementləri   deyil,  yalnız  müəyyən   qaydada  seçilmiş    hissəsi   tədqiq  edilir.  Məcmunun  elementlərindən    seçilmiş  hissə  iki  şərt  daxilində   bütün  məcmunu   dəqiq   əks  etdirə  bilər: o,  kifayət    qədər   çoxsaylı   olmalıdır  ki, baş    məcmudakı    mövcud   qanunauyğunluqları   aşkar  edə  bilsin;   elementlər  tədqiqatçının     iradəsindən    asılı   olmayaraq     obyektiv   seçilməlidir.  Bu  şərtlər   seçmə   üsulunun  riyazi  nəzəriyyəsi  ilə  müəyyən   edilir. 
 Statistik   müşahidə   inqilabdan  əvvəlki   Rusiyanın   zemstvo   statistikasında  geniş   yayılmışdı.  Bəzi   üsullar,    xüsusilə   yüksək    qiymətləndirilən   çoxfazalı   seçmə    sonralar  da   öz   əhəmiyyətini    saxlamışdı.  Seçmə  tədqiqindən  elmi  müəssisələrdə,    xüsusilə  sosioloji  tədqiqatlar  zamanı    geniş    istifadə   olunur.  Seçmə  müşahidəsinin   müstəqil   sahəsi – sənaye  məhsulunun   keyfiyyətinə   nəzarət   inkişaf  etməkdədir. 

